
Abstrakti

Ky studim akademik shqyrton ndikimin e praktikave të kontabilitetit në vendimmarrjen afariste në sektorin në zhvillim të akomodimit në Kosovë. Përdor një qasje të shumëanshme që përfshin analizën financiare, vlerësimin e raporteve financiare dhe intervistat e thelluara me profesionistë të industrisë, për të zbuluar se si kontabiliteti funksionon jo vetëm si një mjet rregullator, por gjithashtu si një partner strategjik në përcaktimin e çmimeve, investimeve dhe planifikimit afatgjatë.
Gjetjet kryesore të studimit tregojnë se informacioni financiar i sakte dhe i plotë, i gjeneruar përmes praktikave të kontabilitetit, kontribuon në përmirësimin e procesit të vendimmarrjes për sa i përket alokimit të burimeve, mundësive të investimeve dhe strategjive të çmimeve dhe efikasitetin operacional. Studimi identifikon gjithashtu sfidat e paraqitura nga mungesa e personelit të kualifikuar dhe aftësive financiare në ekipet menaxhuese të industrisë hoteliere në Kosovë.
Raport-studimi thekson rëndësinë e sistemeve të kontabilitetit dhe raportimit në rritjen e transparencës, ndërtimin e besimit të investitorëve dhe menaxhimin efektiv të rreziqeve. Gjetjet e këtij studimi ndihmojnë në përmirësimin e praktikave të kontabilitetit dhe ofrojnë një kuptim më të thellë të rolit të kontabilitetit në një mjedis biznesi dinamik dhe të zhvilluar.
Studimi ka për qëllim të ndihmojë hotelierët në përmirësimin e menaxhimit financiar dhe alokimin më efikas të burimeve, me qëllim rritjen e konkurrencës së tyre në treg. Për më tepër, ai ofron informacion të vlefshëm për politikanët në hartimin e politikave që adresojnë sfidat specifike të sektorit hotelier dhe kontribuon në thellimin e kuptimit akademik mbi rolin e kontabilitetit në procesin e vendimmarrjes afariste në kontekstin e ekonomive në zhvillim siç është Kosova.

